
SUG‘URTA TIZIMIGA RAQAMLI 
TEXNOLOGIYALARNING TA’SIRI

Uzaqova Kamola Bexzodovna 
Samarqand iqtisodiyot va servis instituti
“Moliya” kafedrasi assistenti

Annotatsiya: Ushbu maqolada sug‘urta tizimida raqamli texnologiyalarning o‘rni va rivojlanishi tahlil qilindi. Sun’iy intellekt, 
blokcheyn, Big Data va IoT kabi texnologiyalarning sug‘urta xizmatlariga ta’siri ko‘rib chiqildi. Shuningdek, O‘zbekiston 
sug‘urta bozorining transformatsiya jarayoni va xalqaro tajribalar bo‘yicha tahlil olib borildi.

Kalit soʻzlar: sug‘urta, raqamli transformatsiya, InsurTech, blokcheyn, Big Data, sun’iy intellekt, IoT, risklarni boshqarish, 
diskriminatsiya, kvantitativ tahlil, moliyaviy barqarorlik.

Abstract: This article analyzed the role and development of digital technologies in the insurance system. The impact of 
technologies such as artificial intelligence, blockchain, Big Data, and IoT on insurance services has been considered. 
Also, an analysis was carried out on the transformation process of the insurance market of Uzbekistan and international 
practices.

Key words: insurance, digital transformation, InsurTech, blockchain, Big Data, artificial intelligence, IoT, risk management, 
discrimination, quantitative analysis, financial stability.

Аннотация: В данной статье анализируется роль и развитие цифровых технологий в системе страхования. Было 
изучено влияние таких технологий, как искусственный интеллект, блокчейн, большие данные и интернет вещей, 
на страховые услуги. Также был проведен анализ процесса трансформации страхового рынка Узбекистана и 
международного опыта.

Ключевые слова: страхование, цифровая трансформация, InsurTech, блокчейн, большие данные, искусственный 
интеллект, интернет вещей, управление рисками, дискриминация, количественный анализ, финансовая 
стабильность.

K I R I S H
Sug‘urta tizimi zamonaviy iqtisodiyotning ajralmas qismi bo‘lib, moliyaviy barqarorlik va iqtisodiy xavfsizlikni 

ta’minlashda muhim o‘rin tutadi. Bugungi kunda raqamli texnologiyalarning jadal rivojlanishi sug‘urta sohasiga 
tub o‘zgarishlar olib kelmoqda. Sun’iy intellekt (AI), blokcheyn, katta hajmdagi ma’lumotlar (Big Data), Internet 
of Things (IoT) va mobil ilovalar sug‘urta xizmatlarining tezkorligi, shaffofligi va samaradorligini oshirishda katta 
ahamiyat kasb etmoqda.

Yahyoyev Bahriddinxon Bahroil o‘g‘li
Samarqand iqtisodiyot va servis instituti talabasi

O‘zbekiston Respublikasida sug‘urta sohasi huquqiy jihatdan “Sug‘urta faoliyati to‘g‘risida”gi qonun va 
tegishli normativ hujjatlar bilan tartibga solinadi. Sug‘urta xizmatlarining raqamli transformatsiyasi ushbu 
qonunchilik asosida rivojlantirilmoqda va sohaga zamonaviy innovatsiyalarni joriy etish orqali yangi imkoniyatlar 
paydo bo‘lmoqda.

M A V Z U G A  O I D  A D A B I Y O T L A R  S H A R H I
Sug‘urta tizimida raqamli texnologiyalarning ta’siri mavzusi bo‘yicha ilmiy ish olib borgan ko‘plab 

o‘zbek va xorijiy olimlar mavjud. Jumladan, G‘.M. Porsaev, B.Sh. Safarov va D.Q. Usmonovaning “Sug‘urta 
nazariyasi va amaliyoti” darsligida O‘zbekiston sug‘urta bozorining rivojlanishi, moliyaviy risklarni boshqarish 
va sug‘urta xizmatlarining o‘ziga xos xususiyatlari batafsil yoritilgan. Ushbu mualliflar sug‘urta sohasida raqamli 
texnologiyalarni joriy etishning nazariy va amaliy jihatlarini o‘rganib, bu jarayonning afzalliklari va muammolarini 
tahlil qilganlar.

Shuningdek, R.H. Ayupovning “Raqamli iqtisodiyot va elektron tijoratda yangi texnologiyalar” o‘quv 
qo‘llanmasi raqamli iqtisodiyot sharoitida innovatsion texnologiyalardan foydalanish va turli tizimlarni boshqarish 
masalalariga bag‘ishlangan. Muallif raqamli iqtisodiyot infratuzilmasi, elektron tijoratning zamonaviy turlari, 
jumladan, bulutli texnologiyalar, moliyaviy texnologiyalar, buyumlar interneti, sun’iy intellekt va raqamli valyutalar 
haqida qimmatli ma’lumotlarni taqdim etadi. Ushbu qo‘llanma sug‘urta tizimida raqamli texnologiyalarni qo‘llash 
bo‘yicha nazariy va amaliy bilimlarni oshirishda muhim manba hisoblanadi.

Xorijiy adabiyotlar orasida, Davide Lanfranchi va Laura Grassining “InsurTech: Digital technologies in 
insurance - Issues and Practice” maqolasi alohida e’tiborga sazovor. Ushbu maqolada mualliflar sug‘urta 
kompaniyalarida texnologik innovatsiyalarning qo‘llanilishini o‘rganganlar. Tadqiqotda raqamli texnologiyalar, 
xususan, InsurTech yechimlari sug‘urta sohasida qanday o‘zgarishlar va yangi imkoniyatlar yaratishi tahlil 
qilingan. Mualliflar raqamli transformatsiya jarayonida yuzaga keladigan muammolar va ularni bartaraf etish 
yo‘llarini ham ko‘rsatib o‘tganlar.

Shuningdek, Marvin S.L. van Bekkum va Frederik J. Zuiderveen Borgesiusning “AI, insurance, discrimination 
and unfair differentiation: An overview and research agenda” maqolasi sun’iy intellektning sug‘urta sohasidagi 
qo‘llanilishi, diskriminatsiya va adolatsiz farqlash masalalarini o‘rganadi. Tadqiqot sun’iy intellektning sug‘urta 
sohasidagi imkoniyatlari va ehtimoliy xavflarini tahlil qilib, ushbu texnologiyani adolatli va samarali qo‘llash 
bo‘yicha tavsiyalar beradi.

T A D Q I Q O T  M E T O D O L O G I YA S I
Ushbu tadqiqotda sug‘urta tizimidagi raqamli texnologiyalarning rivojlanish tendensiyalarini o‘rganish uchun 

kvantitativ tahlil, solishtirma tahlil va empirik tadqiqot usullari qo‘llanildi. Kvantitativ tahlil yordamida sug‘urta 
sohasida raqamli texnologiyalar ulushining o‘sish dinamikasi o‘rganildi, solishtirma tahlil orqali O‘zbekiston 
va xorijiy mamlakatlar sug‘urta bozoridagi texnologik o‘zgarishlar taqqoslandi. Shuningdek, empirik tadqiqot 
usuli orqali sug‘urta kompaniyalari faoliyatida raqamli texnologiyalarning samaradorligi va ularning moliyaviy 
barqarorlikka ta’siri tahlil qilindi.

Tadqiqotda O‘zbekiston va xalqaro sug‘urta bozoridagi raqamli transformatsiya jarayonlarini ko‘rsatib 
beruvchi ma’lumotlardan foydalanildi.

TA H L I L  VA  N A T I J A L A R
Sug‘urta tizimining samarali ishlashi uchun quyidagi asosiy elementlarning muvofiqligi talab etiladi:
Sug‘urtalanuvchi va sug‘urtalovchi o‘rtasidagi munosabatlar.
Sug‘urta tizimining asosi sug‘urtalanuvchi va sug‘urtalovchi o‘rtasidagi munosabatlardan iborat. 

Sug‘urtalanuvchi o‘z mol-mulkini himoya qilish uchun sug‘urta kompaniyasi bilan shartnoma tuzadi va sug‘urta 
mukofotini to‘laydi. Sug‘urtalovchi esa bu to‘lovlar evaziga risklarni o‘z zimmasiga oladi va sug‘urtalanuvchining 
zararni qoplash majburiyatini oladi.

Sug‘urta mukofotlari va to‘lovlari mexanizmi. Sug‘urta mukofotlari sug‘urtalanuvchi tomonidan to‘lanadigan 
mablag‘ni anglatadi. Bu mablag‘lar sug‘urtalovchining xavflarni o‘z zimmasiga olishiga asos bo‘lib xizmat qiladi. 
Agar sug‘urta hodisasi yuz bersa, sug‘urtalovchi to‘langan mukofotlar hisobidan zararni qoplaydi. Buning uchun 
sug‘urta kompaniyasi o‘z zaxiralarini to‘plab, ulardan zararni qoplashda foydalanadi.

Sug‘urta zaxiralari va kapitallashuv. Sug‘urta kompaniyasining barqaror ishlashi uchun zaxira jamg‘armalarini 
tashkil etish muhim. Sug‘urta zaxiralari sug‘urta hodisalari yuzaga kelganda zararni qoplash uchun jamg‘ariladi 
va moliyaviy barqarorlikni ta’minlaydi. Kompaniyaning kapitallashuvi esa uning kelajakdagi to‘lovlarni amalga 
oshirish va bozor xavfini qoplash imkoniyatini belgilaydi.

Sug‘urta tizimining iqtisodiy tahlili. Sug‘urta tizimining samaradorligini baholash uchun quyidagi ko‘rsatkichlar 
asosiy rol o‘ynaydi:

Risklarning diversifikatsiyasi: sug‘urtalanuvchilarning xavfini o‘zaro taqsimlash orqali umumiy xavfni 
kamaytirish.

Barqarorlik: sug‘urta kompaniyasining moliyaviy barqarorligi, to‘lov qobiliyati va qarzdorlik holatini tahlil 
qilish.

Bozor ulushi: sug‘urta kompaniyasining bozor ulushi va raqobatbardoshligi.
Kelajakda sug‘urta tizimi texnologiyalar yordamida yanada takomillashadi. Raqamli platformalar va sun’iy 

intellekt orqali risklarni baholash, sug‘urta xizmatlarini tezkor va samarali taqdim etish mumkin. Mobil ilovalar 
va onlayn xizmatlar yordamida sug‘urtalanuvchilar o‘z sug‘urta to‘lovlarini oson amalga oshiradilar va yanada 
samarali xizmat olish imkoniyatiga ega bo‘ladilar. Shu sababli sug‘urta tizimining rivojlanishi bilan bog‘liq 
risklar va imkoniyatlarni o‘rganish, tizimni barqaror qilish va yangi tarmoqlarni rivojlantirish uchun innovatsion 
yondashuv zarur.(1-jadval)

1-jadval. Sug‘urta tizimida qo‘llanilayotgan asosiy texnalogiyalar1. 
Texnologiya Sug‘urta tizimidagi roli Afzalliklari

)Sun’iy intellekt (AI  Risklarni baholash va
prognozlash Tezkor va aniq qarorlar

Blokcheyn  Aqlli shartnomalar asosida
avtomatlashtirish Shaffoflik va xavfsizlik

Big Data  Mijozlarga individual xizmat
ko‘rsatish Risklarni optimallashtirish

Mobil ilovalar Tezkor sug‘urta xizmatlari  Foydalanuvchilar uchun
qulaylik

)IoT (Internet of Things  Transport va tibbiy sug‘urtada
monitoring Real vaqtda xavf tahlili

Xalqaro tajriba shuni ko‘rsatmoqdaki, raqamli texnologiyalar sug‘urta xizmatlarining samaradorligini 
oshirishga yordam bermoqda. 

2-jadval. Dunyo miqyosidagi raqamli sug‘urta tendensiyalari (2023)2. 
Mamlakat Raqamli texnologiyalar ulushi (%) Sug‘urta bozorining hajmi (mlrd $)

AQSh 75% 1,300

Germaniya 68% 550

Xitoy 82% 800

O‘zbekiston 45% 2.5

Ushbu ma’lumotlar sug‘urta kompaniyalari uchun raqamli transformatsiyani tezlashtirish zarurligini 
ko‘rsatadi. O‘zbekistonda ushbu ko‘rsatkichlar hali past bo‘lib, ularni oshirish uchun texnologik investitsiyalar 
talab etiladi. Sug‘urta tizimi raqamli texnologiyalarni qo‘llash orqali samaradorligini oshirish va mijozlarga xizmat 
ko‘rsatishni yaxshilashda katta imkoniyatlarga ega bo‘ldi. Quyida raqamli texnologiyalarni sug‘urta tizimiga 
integratsiya qilishning asosiy yo‘nalishlari batafsil tushuntirilgan:

Onlayn sug‘urta xizmatlarini rivojlantirish. Onlayn sug‘urta xizmatlarini joriy etish sug‘urta 
kompaniyalarining mijozlarga tezkor, qulay va samarali xizmat ko‘rsatishini ta’minlaydi. Internetning keng 
tarqalishi va raqamli platformalarning rivojlanishi orqali mijozlar sug‘urta polislarini onlayn tarzda sotib olishlari, 
to‘lovlarni amalga oshirishlari va xizmatlarni boshqarishlari mumkin. Bu jarayonni raqamli platformalar 
yordamida avtomatlashtirish sug‘urta kompaniyalariga o‘z xizmatlarini tezda taqdim etish imkonini beradi. 
Onlayn sug‘urta platformalarining afzalliklari:

Tezlik va qulaylik: Mijozlar sug‘urta polislarini bir necha daqiqada sotib olishlari mumkin.
Shaffoflik: To‘lovlar va shartnoma tafsilotlari onlayn tizimda mavjud bo‘lgani sababli mijozlar uchun yanada 

shaffoflikni ta’minlaydi.

1	  Muallif ishlanmasi
2	  Muallif ishlanmasi

24/7 xizmat: Mijozlar istalgan vaqtda onlayn xizmatlardan foydalanishlari mumkin, bu esa kompaniyaning 
ish vaqtiga bog‘liq bo‘lmasdan xizmat ko‘rsatishni ta’minlaydi.

Blokcheyn va aqlli shartnomalar (smart contracts).
Bugungi kunda aqlli shartnomalar rivojlangan bo‘lib, ular blokcheyn texnologiyasi yordamida amalga 

oshiriladigan raqamli shartnomalardir. Aqlli shartnomalar ma’lum bir shartlar bajarilganida avtomatik ravishda 
ishga tushadi, bu esa sug‘urta to‘lovlarini va boshqa jarayonlarni tez va ishonchli qilishga yordam beradi. 
Sug‘urta tizimida blokcheynning afzalliklari:

Ishonchlilik: Blokcheyn texnologiyasi barcha tranzaksiyalarni yozib boradi va ma’lumotlarni o‘zgartirish 
mumkin emas, bu esa sug‘urta jarayonini yanada ishonchli qiladi.

Avtomatlashtirish: Aqlli shartnomalar yordamida barcha jarayonlar avtomatik ravishda amalga oshadi, bu 
esa vaqt va xarajatlarni tejaydi.

Himoya: Sug‘urta polislari va to‘lovlar blokcheyn asosida qayd etiladi, bu esa ularni tashqi aralashuvlardan 
himoya qiladi.

Sun’iy intellekt (AI) va katta ma’lumotlar (Big Data) tahlili. Sun’iy intellekt va katta ma’lumotlar tahlili orqali 
sug‘urta kompaniyalari risklarni aniqroq aniqlash va yo‘qotishlarni minimallashtirish imkoniyatiga ega bo‘ladi. 
AI va Big Data yordamida amalga oshiriladigan imkoniyatlar:

Risklarni baholash: AI algoritmlari sug‘urtalanuvchilarning ma’lumotlarini o‘rganib, xatarlar ehtimolini 
hisoblaydi va ularga qarshi choralar ko‘rishga yordam beradi.

Shaxsiylashtirilgan takliflar: Mijozning xatti-harakatlariga asoslangan maxsus sug‘urta takliflarini yaratish.
Tezkor tahlil: Katta ma’lumotlar tahlili yordamida sug‘urta kompaniyalari tez va aniq qarorlar qabul qilishlari 

mumkin.
Internet of Things (IoT) texnologiyalari. IoT texnologiyalari yordamida sug‘urta kompaniyalari real vaqt 

rejimida mijozlarning aktivlarini, masalan, avtomobillarini, uylarini yoki sog‘liqni monitoring qilishlari mumkin. 
IoT asosidagi monitoringning afzalliklari:

Ogohlantirish: Xatar yoki avariya holatlari yuzaga kelganida, sug‘urta kompaniyasi yoki mijozga tezda 
xabar berish mumkin.

Risklarni boshqarish: IoT orqali olingan ma’lumotlar asosida sug‘urta kompaniyasi riskni aniq baholash va 
xatarlarni tezda aniqlash imkoniyatiga ega.

Sog‘liqni sug‘urtalash: IoT qurilmalari orqali mijozning sog‘liq holatini doimiy ravishda kuzatib borish va 
xavf-xatarlarga qarshi tezkor choralar ko‘rish mumkin.

X U L O S A  V A  T A K L I F L A R
Raqamli texnologiyalarni sug‘urta tizimiga joriy etish nafaqat xizmatlarni yaxshilaydi, balki sug‘urta 

jarayonlarini yanada tezroq, ishonchli va samarali qilishga yordam beradi. Bu orqali sug‘urta kompaniyalari 
mijozlar bilan yaxshiroq aloqada bo‘lishlari, yangi mahsulotlar va xizmatlar yaratishlari, shuningdek, 
raqobatbardosh bo‘lishlari mumkin. Raqamli innovatsiyalar yordamida sug‘urta sohasida texnologik islohotlar 
amalga oshirilishi, tizimning samaradorligini oshirishi va mijozlarga sifatli sug‘urta xizmatlarini ko‘rsatish mumkin.

Raqamli texnologiyalar sug‘urta sohasini tubdan o‘zgartirmoqda. AI, blokcheyn, Big Data va IoT 
texnologiyalari sug‘urta kompaniyalariga samaradorlikni oshirish va mijozlarga qulay xizmat ko‘rsatish imkonini 
bermoqda. O‘zbekiston sug‘urta bozori hali to‘liq raqamlashtirilmaganligi sababli, quyidagi takliflarni ilgari surish 
lozim:

Sug‘urta kompaniyalari uchun raqamli texnologiyalarni joriy etish bo‘yicha davlat dasturlarini kengaytirish.
Blokcheyn asosida ishlovchi aqlli shartnomalarni tatbiq etish.
Big Data va sun’iy intellektdan foydalanish orqali risklarni baholash tizimini takomillashtirish.
Mobil ilovalar va onlayn platformalar orqali mijozlar uchun interaktiv xizmatlar yaratish.
Bu kabi islohotlarga, va xususan, sug‘urta tizimini takomillashtirishga birinchi navbatda aholining moliyaviy 

savodxonligini oshirish orqali erishish mumkin.

